
Abstrak 

Pembangunan dan perhubungan adalah dua perkara yang saling 

bergantung antara satu sama lain. Pada sesetengah pendapat 

mengatakan sistem perhubungan adalah yang pertama sebelum 

sesuatu pembangunan dapat dijalankan. Namun begitu tanpa 

pembangunan maka bagaimana mahu mengujudkan sistem 

perhubungan begitulah sukarnya untuk memperkatakan tentang 

kedua-dua perkara tersebut. 

Walau bagaimanapun kedua-dua perkara ini memang nyata saling 

berkait antara satu sama lain. Oleh yang demikian dalam 

konteks pengkajian yang dijalankan pendapat yang pertama 

adalah lebih menepati kehendak kajian. Sistem perhubungan 

yang mantap adalah sistem yang menyediakan kemudahan, 

keselesaan dan keselamatan yang baik bagi memenuhi keperluan 

pengguna. 

Bagi menyediakan keperluan baik ini pihak-pihak yang 

dipertanggung jawabkan perlu melilbatkan diri secara total 

dan bersungguh-sungguh. Memandangkan sistem laluan sikal 

merupakan sistem yang belum diperkenalkan secara menyeluruh 

khususnya di Malaysia namun penyediaannya di laluan utama 

Lebuhraya Persekutuan merupakan satu model terbaik untuk 

pengkajian tentang keberkesananya sebelum memperluaskan 

sistem ini keseluruh negara. 

BAHAGIAN 1 

1.1 Pendahuluan 

Pada masa kini kemampuan bergerak dari satu tempat ke 

satu tempat merupakan satu faktor yang penting dalam 

kehidupan manusia. Dalam suasana ekonomi yang pesat 

membangun, pelbagai aktiviti wujud dan ianya memberi 

peluang kepada penduduk bagi mempertingkatkan lagi 

taraf kehidupan. Seratus peratus aktiviti-aktiviti 

yang dijalankan memerlukan seseorang individu itu 

bergerak. 

Oleh yang demikian, dengan teknologi yang canggih 

pelbagai kemudahan dan alat bagi membantu manusia 

bergerak dicipta dan diperbaiki setiap hari bagi 

meningkatkan keupayaan bergerak. Kenderaan-kenderaan 

moden dengan ciri-ciri yang canggih dan terkini 

menjadikan sistem pengangkutan bertambah baik mutunya. 

Bukan hanya kenderaan ' sahaja malahan sistem 

perhubungan jalan raya juga telah dipertingkatkan 

mutunya bagi mewujudkan suatu sistem yang selamat dan 

selesa kepada pengguna. 

Di negara kita Malaysia terdapat tiga jenis sistem 

pengangkutan yang utama iaitu sistem pengangkutan 

